
Имајќи ги предвид мислењата, предлозите, препораките и коментарите по Предлогот на законот за изменување и дополнување на Законот за спречување судир на интереси, изнесени на јавна расправа одржана на 31 јули 2009 година, од страна на заинтересираните субјекти, а со цел донесување на квалитетна законска регулатива од областа на спречувањето судир на интереси, Националниот совет за евроинтеграции ги усвои следните
З А К Л У Ч О Ц И

1. Националниот совет за евроинтеграции го поддржува донесувањето на законот за изменување и дополнување на Законот за спречување судир на интереси, при што укажува на неопходноста од донесување на квалитетни измени и дополнувања на Законот, во насока на јасно прецизирање на постапката за судир на интереси, воведување на обврска за пријавување на приватен интерес со воведување на изјава при изборот на функција односно стекнување статус на државен службеник или лицата со посебни должности и овластувања утврдени со закон.
2. Имајќи ги предвид забелешките од Извештајот на Европската комисија за напредокот на Република Македонија за 2008 година, во Поглавјето 23 Правосудство и фундаментални права, препораките од Извештајот на Оценската мисија СИГМА, како и забелешките, коментарите и предлозите на Предлогот на законот за изменување и дополнување на Законот за спречување судир на интереси изнесени во текот на јавната расправа, Националниот совет за евроинтеграции укажува на потребата за подобрување на Законот за спречување судир на интереси, од аспект на допрецизирање на неговите одредби и појаснување на опфатот на Законот, и со цел надминување на нејаснотиите и непрецизностите евидентирани од неговата досегашна имплементација
3. Националниот совет за евроинтеграции оценува дека предлозите, забелешките, препораките и коментарите по Предлогот на законот за изменување и дополнување на Законот за спречување судир на интереси изнесени на јавната расправа, треба да бидат земени предвид од страна на Министерството за правда, Законодавно правната комисија и Комисијата за политички систем и односи меѓу заедниците на Собранието на Република Македонија, со цел донесување на квалитетни законски решенија преку кои ќе се подобри институционална основа и механизмите за спречување на коруптивното однесување и ќе се зајакнат интегритетот и свесноста при вршењето на јавните овластувања и должности.

4. Овие заклучоци заедно со стенографските белешки од јавната расправа да се достават до Министерството за правда, Законодавно правната комисија и Комисијата за политички систем и односи меѓу заедниците на Собранието на Република Македонија. 

Заклучоците од јавната расправа да се достават и до претседателот на Собранието на Република Македонија. 

5. Заклучоците, заедно со стенографските белешки од јавната расправа да се објават на интернет страницата на Националниот совет за евроинтеграции на Собранието на Република Македонија, за да бидат достапни до стручната и пошироката јавност.


